
Choose only one of the following prescribed poems: 

Grade R: (4 poems)  

Choose only one of the following prescribed poems: 

Grade R: (4 poems) 

 

  

 

 

 

 

 

 

 

 

 

 

 

 
 

 

 

 

 

 

 

 

 

 

 

 

 

 



Allegretto Inter Provincial Eisteddfod: Afrikaanse Afdeling: Voorgeskrewe Stilstaande Gedigte: 2024 

Choose only one of the following prescribed poems: 

Grade 1: (3 poems) 

Die Pretpark        

Dit was vreesaanjaend!   
Dit was vinniger as blits! 
My lewe het voor my oë verbygeflits! 
My kop draai nog steeds. 
Ek het so byna my brekfis verloor! 
Ek het so hard gegil, my keel is skoon seer. 
Dit was FANTASTIES – kom ons gaan weer! 
 

Lekker eet – Nicci Thabo 

Pampoen vir die brein 
Wortels laat die hare skyn 
Appels sommer twee ‘n dag 
laat vir seker die tandarts wag. 
Groente is goed, 
Ma sê dis ‘n moet 
al kos dit soms baklei 
om dit in my keel af te kry! 
 

Tekkies 

Tekkies is mooi en tekkies is cool 
tekkies laat jou voete lekker voel 
tekkies is mode tekkies is funky 
maar hier kom die nare klankie 
want ná stap en draf is dit tekkies se lot 
om sleg te ruik en kwaai te vrot 

Choose only one of the following prescribed poems: 

Grade 2: (3 poems) 

 

My nuwe troeteldier 

Hy mors nooit ooit in die huis nie, 
hy jaag nie die bure se kat nie, 
daar’s geen veeartsrekening nie 
en ek hoef hom nooit te bad nie, 
geen laatnag-gekattemaai nie, 
geen gekef-kef-kef by die hek nie, 
geen stinkwarm oggendasem 
wat my douvoordag kom lek nie, 
sy kosbak bly altyd propvol, 
ek hoef nie met hom te gaan stap nie., 
geen slagysters op die grasperk 
waarin iemand per ongeluk trap nie. 
My ma sê ‘n kat is net moeite, 
my pa sê ‘n hond is te duur, 
daarom is my ou skooltas maar nou 
my nuwe troeteldier 

 

Ek hou van ‘n rympie 

Ek hou van ‘n rympie vol skaterlagpret, 

‘n rympie wat ‘n hart en hope houding het! 

Ek hou van ‘n rympie wat sy sê kan sê, 

met rym wat lekker loslit op my tong kom lê.  

Ek laaik van ‘n rympie wat die reëls verbreek,  

met ‘n ritme wat soos hip hop in my kop vassteek. 

Ek hou van ‘n rympie wat soos donderweer DREUN! 

Ek hou van ‘n rympie soos hierdie een! 

Choose only one of the following prescribed poems: 

Grade 3: (2 poems) 

Ek hou van ‘n rympie  

Ek hou van ‘n rympie vol skaterlagpret, 
‘n rympie wat ‘n hart en hope houding het! 
Ek hou van ‘n rympie wat sy sê kan sê, 
met rym wat lekker loslit op my tong kom lê. 
Ek laaik van ‘n rympie wat die reëls verbreek, 
met ‘n ritme wat soos hip hop in my kop vassteek. 
Ek hou van ‘n rympie wat soos donderweer DREUN! 
Ek hou van ‘n rympie soos hierdie een! 

My nuwe troeteldier 

Hy mors nooit ooit in die huis nie,  
hy jaag nie die bure se kat nie, 
daar’s geen veeartsrekening nie 
en ek hoef hom nooit te bad nie, 
geen laatnag-gekattemaai nie, 
geen gekef-kef-kef by die hek nie, 
geen stinkwarm oggendasem 
wat my douvoordag kom lek nie, 
sy kosbak bly altyd propvol, 
ek hoef nie met hom te gaan stap nie., 
geen slagysters op die grasperk 
waarin iemand per ongeluk trap nie. 
My ma sê ‘n kat is net moeite, 
my pa sê ‘n hond is te duur, 
daarom is my ou skooltas maar nou 
my nuwe troeteldier 

Choose only one of the following prescribed poems: 

Grade 4: (2 poems) 

 

Hompie Kedompie deur Jaco Jacobs 

Hompie Kedompie 
sit nie meer op die wal nie.  
Die goeie nuus? 
Hy het darem nie afgeval nie. 
Hy het gesê : “In die lewe 
moet daar tog iets meer wees. 
Ek het besluit ek wil 
‘n akteur wees!”  
Hompie gaan word toe 
‘n dramastudent. 
(Al het hy zero talent) 
Daarna het hy vir 
oudisies gegaan, 
vir Hollywood-fliek 
en vir 7de laan. 
Maar na ‘n gesukkel, 
na ‘n opdraende stryd, 
kon hy net ‘n rol losslaan 
in ‘n Wimpy-ontbyt. 

Choose only one of the following prescribed poems: 

Grade 5: (2 poems) 

Binne in my pen deur Jaco Jacobs 

Kyk, hier binne-in my pen 
sit my Engelse opstel. 

Die spelwoorde is ook hier 
en dis als perfek gespel. 

My wetenskapprojek kruip 
ook hier binne weg, 

saam met al my wiskunde, 
en elke som is reg.  

My boekverslag, musiekteorie, 
die vrae oor hoofstuk vyf – 
dit is als hier in my pen… 

as my pen tog net wou skryf 
Maar Juffrou is mos slim, 
so verduidelik tog vir my 

hoe op aarde ek my huiswerk 
hier uit my pen gaan kry. 

Choose only one of the following prescribed poems: 

Grade 6: (2 poems) 

 

Deur Jaco Jacobs 

Choose only one of the following prescribed poems: 

Grade 7: (2 poems) 

Ons nuwe juffrou deur Jonelle Du Toit 

Voor die bord staan ‘n baie groot vrou, 
sy is sowaar besig om kougom te kou. 
Haar skouers is breed soos ‘n rugbystut. 
Haar rok is pers, haar skoene groot en wit. 
“My naam is juffrou Zonderkop,” 
en toe steek sy ‘n dik sigaar op. 
Sy gooi haar kop agteroor en lag wild, 
doen ‘n karate kata dat haar kuite bult.  
“Graad sewe is geen grap nie!” bulder sy. 
“Ek is hier om julle in die hoërskool te kry!” 
Toe doen sy die briekdans tot by die deur en sê: 
“Kom nét laat en kẏk wat gebeur!” 
Die hele klas begin te proes en lag! 
Toe sê sy iets wat niemand verwag: 
“Ek gaan net gou geld op die perde wed, 
as die skoolhoof kom, moet jy my bas red!” 
Almal kyk haar baie verbaas agterna, 
maar niemand waag dit om ‘n vraag te vra. 
Wel, daar is iets wat ek doodseker weet: 
Hierdie skooljaar sal ons nimmer vergeet!                Miskien 

Miskien is daar ‘n skat. 
Begrawe in ons tuin. 

In die pad oorkant die pad 
‘n vergete ou goudmyn. 

Miskien is daar ‘n spook 
Wat wegkruip in my kas 

 (dalk selfs ‘n monster ook om by die sprokie te pas) 
Miskien is daar kabouters 

Wat Pa se sleutel steel. 
En feetjies, sulke stouterds 
Wat die hele rooftog reel. 
Miskien kom daar eendag 

Koeldank uit die kraan 
En dalk sal ek een nag 

In tjoklitmodder staan. 
Miskien is my ou oupa 
Eintlik ‘n baasspioen, 

En dalk is my klein ouma 
‘n rofstoei kampioen 

Jy kan maar vir my lag 
En sê dis alles bog. 

Maar wie weet, 
dalk eendag 

Gebeur die dinge tog. 

Choose only one of the following prescribed poems: 

Grade 8: (3 poems)  

 

 

 

 

 

 

 

 

 

 

 

 

 

 

 

Dinge wat tieners haat deur Jonel du Toit 

Hier volg ‘n blitskursus oor wat om te vermy 
as jy ‘n tiener graag aan jóú kant wil kry. 
Let baie mooi op waarteen jy moet waak;  
hier volg dinge wat ouers ongewild kan maak: 
“Johanna Petronella Frederika du Preez.” 
As jul ons doopname gebruik, wil ons hardop skree! 
“Hoe vind jy iets in jou kamer, dis ‘n varkstal?” 
Ma se handsak lyk erger, dit maak mens mal. 
“Is daai kort rok ál wat jy gaan aantrek?”  
En kyk hoe lyk Pa, daai top is so-o-o uitgerek! 
“Met wie praat jy op die foon, heeldag?” 
Ek het vriende, wat het julle verwag? 
“Is jy oukei, is daar iets waaroor jy wil praat?” 
Tieners vra hul vriende, nié hul ouers se raad! 
“Is daar iemand op wie jy ‘n ogie het?” 
Ag nee! Die vraag is teen die tienerwet! 
So dis maklik, vermy hierdie vrae en jy’s ‘n wenner. 
Glo my , op daai gebied is ek ‘n kenner! 
My raad kom nie verniet, so hier is my pet. 
‘n Sagte kollekte is welkom – of nét wat jul he. 

Choose only one of the following prescribed poems: 

Grade 9: (3 poems) 

Lag weer, Pa  

Pa, jy staan so stil 
Hier op die duin. 
Jou pyprook hang soos 
uitgereënde wolkies in die lug. 
Jou lag het weggedroog, 
dit het verander in ‘n sug. 
Dit sal weer reën, my pa. 
Pa sal sien, 
ons moet net vra, 
ons stemme moet net mooi 
in die warm hemel klag 
Dan sal die bliksem 
Pyp opsteek en wolke blaas. 
En Pa sal weer 
‘n rooigrasduinpa 
wees 

Anyway deur T. Coetzer 

Wat ek wou sê is nie vir almal om te hoor nie 
Ek wil dit fluister teen die wind in 
sodat dit deel word van alles 
wat jy doen en is. 
Son wat padlangs uitstroom oor hierdie teerpaaie en 
grashellings. 
Wanneer ek buite loop en opkyk in hierdie rookwit lug  
wil ek jou gebare herken in die wolke, 
jou stem in sonsondergang-voëls in stil strate 
in elk geval 
wanneer hulle wonder en vra, wanneer jy twyfel in jou 
oë 
– anyway when you do that – 
wil ek weet van diepsinnighede en gekheid en jy weet 
Anyway ja in elk geval 
Luister, die wind kom op 
Daar’s iets op sy tong… 

Choose only one of the following prescribed poems: 

Grade 10: (3 poems) 

Hemel deur Lina Spies  

My kat is geel soos ‘n papawer 
met oë nes botterblommetjies 
en ‘n voetstap ligter 
as ’n sonstreep oor die water.  
Die mossies in my tuin 
het koppies rond soos okkerneute 
en ligte lyfies soos gepunte blare. 
Maar op ’n dag 
skerp naels tussen fyn veertjies 
en meteens die angs 
gestem op die kwint van ‘n klein stemmetjie. 
Dis dan dat ek my voet botter smeer 
om langer hier te bly 
en nie byvoorbaat weg te loop na daardie land 
waar die wolf by die lam gaan wei 
en die mossie haar eiertjies 
tussen die pootjies van die kat sal lê. 

Choose only one of the following prescribed poems: 

Grade 11: (2 poems)  

Picasso deur Phillip de Vos 

Neef Pablo R Picasso 
was ‘n rare verf-en-kwas-ou.  
Eens in agtien een-en-tagtig 
sê sy Spaanse mamma: “Wragtig! 
‘n Kennis van anatomie 
het kleine Pablo werklik nie. 
As hierdie kind sy dors wil les, 
suig hy my oor – die kleine pes! 
Ai, ek is worried en bevrees 
my bybie gaan nόόit fymis wees.” 
Maar tog is sy verkeerd bewys: 
Op neëntien reis hy na Parys. 
Picasso wou ‘n skilder wees, 
want dan sou hy gewilder wees. 
Sy eerste werk was pessimisties:  
Als was blou en realisties, 
maar kort daarna word als rooskleurig – 
alte pragtig, pienk en keurig. 
Maar, toe hy op sy bril gaan sit, 
skrik Pablo sy kiewe wit. 
Alles, alles lyk skoon gek – 
‘n neus sit op die piepie-plek. 

Niks, ja niks lyk realisties. 
En deur sy erg gekraakte lens 
vul hy oplaas sy beurs . . . plus pens. 
dra Pablo na ‘n ramp soos dié, 
want deur sy bril lyk als kubisties. 
Geen kennis van anatomie 

Choose only one of the following prescribed poems: 

Grade 12: (2 poems) 

‘n Paternoster vir Suid-Afrika deur Lina Spies 

Here,laat die name geheilig word  
van al die kinders in die land – 
van hulle 
wat modderkoekies gebak het uit sy aarde, 
dassies skrikgemaak het in sy klowe, 
wol getrap het in sy krale, 
Ek het asemloos toegekyk: 
swart bolywe geboë oor magtelose diere 
en skerp skêre wat my laat wag het, 
bang vir die glip-slag, die bloed, die pyn. 
Maar die swart versigtige hande 
het selde dieper as die wit geknip 
en ek kon die loonjies uitdeel 
want die arbeider was sy loon waardig 
volgens die aantal wat hy vrygemaak het 
om ligvoets teen die sonheuwels uit te wei. 
Maar die bale is lankal toegewerk en weggestuur, 
die wololie van my voete afgewas, 
my bene nie meer lam getrap nie. 
Vergewe ons, die vergeetagtiges, die uitgerustes, 
soos ons hulle vergewe, die luidrugtiges 
wat nooit binne die kraal was nie, 
wat nooit rietperd gery het 
en kaalvoet geloop het nie, 
en Here, sien ons hande aan: 
Kyk, om my wit pols is ‘n armband van gras; 
my donker speelmaat het dit kunstig gevleg 
soos ek nooit kon nie… 
Aan U behoort die land 
en die son 
en die skape van Sy weiding 
Gee ons liefdevolle hande, Heer, 
en sny U self versigtig aan die belemmerende kleed 
dat daar nie onnodig bloed verspil nie 
en deel U self die lootjies uit 

 

 

 


